
‘’Математика станцияларынан айан'’ аһаҕас уруок конспега (2 кылаас)

«Математика станцияларынан айан»

Уруок темата: Көнө муннук периметрэ. Хатылааһын.

Сыала: көнө муннук периметрин булууга билиилэрин чиҥэтэргэ усулуобуйа

тэрийии.

Соруктара:

1. Икки бэлиэлээх чыыһылалары столбигынан эбэр, көҕүрэтэр, задача

суоттуур сатабылларын олоҕурдуу.

2. Булугас өйдөрүн сайыннарыы.

3. Тэҥнии үөрэнэллэрин ситиһии.

Туттар тэриллэр: презентация, билиэттэр, путевой илиистэр. Оҕолорго:

тэтэрээт, уруучука, линейка, харандаас, үөрэнэр кинигэ.

Уруок хаамыыта:

I. Тэрээһин чааһа

- Оҕолоор, эһиэхэ сылаас?

- Кылааспыт сырдык?

-Уруокпут саҕаланна?

- Үөрэниэххитин баҕараҕыт? Сөп, оччоҕо олоробут.

- Бугун биһиги уруокпутугар ыалдьыттар кэллилэр. Кимнээҕий? Эһиги

уруокка хайдах улэлииргитин, тугу сатыыргытын көрүөхтэрэ. Онон бары

кыбыстыбакка, көхтөөхтүк үлэлиэххэ.



- Математиканы үчүгэйдик билэр киһи тобуллаҕас толкуйдаах, кыахтаах,

элбэх билиилээх буолар.

- Бүгүҥҥү уруокпутугар биһиэхэ хатылааһын уруога буолар. Оччоҕо

уруокпут сыала туох буолуой? (оҕолор эппиэттэрэ)

- Уруокпут устата биһиги поеһынан станцияларынан айанныахпыт. Хас

станция аайы сорудахтары толоруохпут. Поездка олорсорго туох нааданый?

(Оҕолор эппиэттииллэр: билиэт).

- Сөп, маладьыастар! Эһиги иннигитигэр билиэттэр сыталлар. Ол билиэттэр

кэннилэригэр холобурдар суруллубуттар. Ким холобуру сөпкө суоттаабыт

билиэт хаһаайына буолар. Леваттан саҕалаан сыапачканан суоттаан

саҕалыыбыт. Бастаан холобуру ааҕаҕыт уонна эппиэтин этэҕит (Оҕолор

уочаратынан суоттууллар).

10 + 10 8 + 7 12 + 4 9 + 4

16 – 8 18 – 10 20 – 9 14 – 6

- Бары билиэт ыллыбыт да? Поездка киирэн олордубут. Айаннаатыбыт.

II. Математика станцияларынан айан.

- Айанныырбытыгар билиэппит кэннигэр путевой илиис ойууламмыт. Бу

илиискэ станцияларбыт ааттара сурулла сылдьаллар. Хас станцияны

аастыбыт аайы сыанабыл туруорунан иһэбит. Станциялар сорудахтарын

сөпкө толордоххутуна – үөрбүт сирэйи, кыратык ыарырҕаттым диэтэххитинэ

– көннөрү сирэйи, олох кыаллыбата диэтэххитинэ – хомойбут сирэйи

туруорунаҕыт. Өйдөнөр? Чэ, айаммытын саҕалаатыбыт.

1 станция «Мындыр өй»

1 сорудах: Яблоняҕа – 10, онтон тииккэ иккинэн аҕыйах дьаабылыка

үүммүт. Барыта хас дьаабылыка баарый? (10 дьаабылыка, тииккэ дьаабылыка

үүммэт).

2 сорудах: Икки куобах уонна биир кус барыта хас атахтааҕый? (8)

3 сорудах: Эбэлэрэ сиэннэригэр кыһын кэтэллэригэр 3 бэргэһэ, 6 үтүлүк,6

этэрбэс тикпит. Эмээхсин барыта хас сиэннээҕий? (3)



4 сорудах: Остуол муннугун эрбээн биспиттэр. Хас муннуктаах буолбутуй?

(5)

Путевой илииспитин ылан Мындыр өй станцияҕа сирэйбитин туруордубут.

2 станция «Столбигынан суот»

Бары тэтэрээппитин астыбыт. Бүгүҥҥү күммүтүн-ыйбытын суруйдубут.

30.01.25. Кылааска үлэ №5

(кинигэбитин аһабыт. 15 стр. №5 .

28+36= 64 54-31=23 72+28= 100 86-54=32 93-70= 23

Бэрибиэркэлиибит. Ааттаабыт оҕолорум эппиэтин этэллэр атыттар

бэрибиэркэлэнэллэр.

ТОХТОБУЛ – физминутка (Маша и медведь). Тохтоон сынньанныбыт,

салгыы айанныыбыт.

3 станция “ Геометрия станцията”

Оҕолоор, биһиги ханнык муннуктары барбыппытый? Сорудаҕы көрөбүт.

Көнө, сытыы, сыппах муннуктар нүөмэрдэрин ааттааҥ.

4 станция «Задачата суоттаа» (дуоска5а суоттуубут)

- Бу тохтобулга задача суоттуубут.

Кинигэбитигэр 15 сирэй астыбыт №2 булабыт. Ис хоһоонун испитигэр

ааҕабыт.

- Задачаҕа туох туһунан этиллэрий?

- Бу задача кылгас усулуобуйатын биһиги көмө тылынан суруйуохпут.

- Бастаан тугу суруйабытый?

Баара – 12 к

Хара -8 к

Үрүҥ-?

- Задача хас дьайыынан суоттанарый? (биир)

- Эппиэтэ 4 үрүҥ кролик баар эбит.

5 тохтобул «Периметр»

Кинигэнэн үлэ сирэй 15 №6. Тэтэрээккэ үлэлиибит.



Бастаан поляҕа баар көнө муннугу ойуулуубут. Линейканан кэмниибит.

периметрин булабыт. Периметри хайдах булар этибитий? (көнө муннук

өрүттэрин усталарын булан баран эбитэлиибит)

2 см + 3 см + 2см + 3см = 10 см. Эппиэтэ: Периметр 10см.

III. Түмүк

- Дьэ биһиги поеһынан араас математическай станцияларынан айаннаатыбыт.

Путевой илииспитин көрөбүт. Ким айанын түмүгэр үөрбүт сирэйэ элбэҕий?

көннөрү сирэйэ? хомойбут сирэйэ? Элбэх үөрбүт сирэйдээх оҕолор ахсаан

уруогар кыһаллан туран дьарыктаналлара көһүннэ. Онтон атыттар өссө эбии

дьарыктаныаххытын наада эбит.

- Оҕолоор, ханнык станциялары ордук сөбүлээтигитий?

- Ханнык станция сорудахтарын ыарырҕаттыгытый?

- Уруокка актыыбынайдык кыттыбыккытыгар махтанабын. Маладьыастар.

- Манан уруокпут түмүктэнэр. Үлэҕит иһин махтал.


